
Azərbaycan Ordusunun zəfər yürüşü davam edir!

Prezident İlham Əliyev: 
Azərbaycan Ordusu  

Xocavəndin 2, Cəbrayılın 5,  
Zəngilanın 2 kəndini işğaldan azad edib 

Müzəffər Azərbaycan Ordusu 
Xocavənd rayonunun Dolanlar, Bünyadlı 
kəndlərini, Cəbrayıl rayonunun Dağ 
Tumas, Nüsüs, Xələfli, Minbaşılı, 
Veysəlli, Zəngilan rayonunun Vənədli və 
Mirzəhəsənli kəndlərini işğaldan azad 
etmişdir. 

Eşq olsun Azərbaycan Ordusuna! 
Qarabağ Azərbaycandır!

Bu barədə Azərbaycan 
Respublikasının Prezidenti, müzəffər 
Ali Baş Komandan İlham Əliyev özünün 
rəsmi “Twitter” səhifəsində bildirib.

AZƏRTAC

Prezident İlham Əliyev: 
Qubadlı rayonunun  

4 kəndi işğaldan azad olunub
Müzəffər Azərbaycan Ordusu Qubadlı 

rayonunun Zilanlı, Kürd Mahrızlı, Muğanlı 
və Alaqurşaq kəndlərini işğaldan azad 
etmişdir. 

Eşq olsun Azərbaycan Ordusuna! 
Qarabağ Azərbaycandır!

Bu barədə Azərbaycan Respublikası-
nın Prezidenti, müzəffər Ali Baş Koman-
dan İlham Əliyev özünün rəsmi “Twitter” 
səhifəsində bildirib.

AZƏRTAC

Prezidentin Mətbuat Xidmətinin məlumatı
Oktyabrın 23-də Azərbaycan Res-

publikasının Prezidenti İlham Əliyev  Milli 
Qəhrəman, Qubadlının azadlığı uğrunda 
şəhid olmuş Şükür Həmidovun atası Nəriman 
Həmidovla telefonla danışıb. 

Dövlətimizin başçısı Şükür Həmidovun 
həlak olması ilə bağlı başsağlığı verib, 
qeyd edib ki, Şükür Həmidov hələ Aprel 
döyüşləri zamanı göstərdiyi şücaətə görə 
Azərbaycanın Milli Qəhrəmanı adına layiq 
görülmüş və Azərbaycan Prezidenti şəxsən 
özü ona qəhrəman ulduzunu təqdim etmiş-
di. Dövlətimizin başçısı qeyd edib ki, Şükür 
Həmidov bu dəfə Qubadlı rayonunun azadlığı 
uğrunda döyüşlərdə qəhrəmancasına vuru-
şaraq şəhid olmuşdur. Prezident İlham Əliyev 

Şükürün doğulduğu və azadlığı uğrunda 
həlak olduğu Qubadlı rayonunda onun adının 
əbədiləşdiriləcəyini vurğulayıb.       

Nəriman Həmidov dövlətimizin başçısına 
təşəkkürünü bildirərək Azərbaycan xalqı-
nın müzəffər Ali Baş Komandan kimi onun 
ətrafında sıx birləşdiyini və bundan sonra da 
Azərbaycan Prezidentinə dəstək olacağına 
əminliyini ifadə edib. 

Prezident İlham Əliyev Nəriman 
Həmidovla görüşünü də xatırlayaraq ona 
Şükür kimi igid və vətənə sadiq övlad 
yetişdirdiyinə görə minnətdarlığını bildirib, 
Həmidovlar ailəsinin bütün yaxınlarına baş-
sağlığı çatdırmağı xahiş edib.

Azərbaycan Respublikasının Prezidenti 
Zati-aliləri cənab İlham Əliyevə

Hörmətli cənab Prezident!
Son günlərdə Ermənistan tərəfindən 

Gəncə şəhərində yaşayış binalarına edilmiş 
hücum nəticəsində, habelə Dağlıq Qarabağ-
dakı hərbi əməliyyatlarda həyatını itirmiş in-
sanların yaxınlarına və zərər çəkmiş şəxslərə 
dərin hüznlə başsağlığı vermək istərdik. Mülki 
insanlara qarşı yönəlmiş bütün qanunsuz 
hərəkətləri qınayırıq.

BMT Təhlükəsizlik Şurasının 822, 853, 
874 və 884 saylı qətnamələri Azərbaycanın 
BMT tərəfindən qəbul edilmiş ərazi bütövlüyü 
çərçivəsində dərhal icra edilməlidir.

Cənab Prezident, biz həmsədrlərimiz 
xanım Vayra Vike-Freyberqa, İsmail Seragel-

din, eləcə də Mərkəzin baş katibinin sonsuz 
dəstəyi ilə əməkdaşlıq çərçivəsində çalışaraq 
Nizami Gəncəvi Beynəlxalq Mərkəzində Dağ-
lıq Qarabağla bağlı müzakirələr aparırıq. 

Cənab Prezident, Sizə yüksək hörmət və 
ehtiramımızı bildiririk.

Leonid KUÇMA, 
1994-2005-ci illərdə Ukraynanın 

Prezidenti

Abraham FOKSMAN, 
ABŞ-ın Nyu-York şəhərindəki  

Yəhudi İrsi Muzeyinin Qəyyumlar Şurası 
sədrinin müavini

Azərbaycan işğal altındakı  
ərazilərini döyüş meydanında azad edir

Əslində, bu, münaqişənin 
sülh yolu ilə nizamlanması üzrə 
danışıqların davamıdır: “Əlbəttə 
ki, indi yerdə vəziyyət dəyişmişdir. 
Satus-kvo artıq mövcud deyil. 
Təmas xətti də mövcud deyil. Buna 
görə, əlbəttə, mən hesab edirəm 
ki, indi Ermənistan rəhbərliyi daha 
da məntiqli davranmalıdır və işğal 
edilmiş ərazilərin boşaldılmasına 
sadiq olmalıdır. Beləliklə, bu 
müzakirələrdə bizim əsas 
məqsədimiz Ermənistan rəhbərliyinin 
ərazilərimizin boşaldılmasına 
hazır olub-olmamasını və hazır 
olduğu təqdirdə bunun nə vaxt baş 
verəcəyini müəyyən etməkdir”. 

Prezident İlham Əliyev 
müsahibəsində sözügedən 
münaqişənin həlli istiqamətində 
Rusiya Prezidenti  Vladimir Putinin 
dəvətilə Moskvaya dəfələrlə səfər 
etdiyini, eləcə də bu ölkə başçısının 
Azərbaycana mühüm önəm verdiyini 
də diqqətə çatdıraraq, bunun iki 
dövlət  arasında tərəfdaşlığın yüksək 
səviyyəsindən irəli gəldiyini bildirib.   

Dövlətimizin başçısı daha sonra 
təəssüflə bildirib ki,  Ermənistanın 
indiki hökuməti ilə münaqişənin 
sülh yolu üzrə nizamlanması 
perspektivləri çox uzaqdır. Çünki 
işğalçı ölkə rəhbərliyi tərəfindən 
verilmiş çox səmərəsiz və təhrikedici 
bəyanatlar, edilmiş hərəkətlər, 
əslində danışıqları mənasız etmişdir. 

Halbuki, danışıqlar masasında əsas 
mövzu həmişə BMT Təhlükəsizlik 
Şurasının qətnamələrinə əsaslanan  
Azərbaycanın işğal olunmuş 
ərazilərinin boşaldılması olmuşdur. 

Prezident İlham Əliyev bildirib ki, 
Ermənistanın baş naziri “Qarabağ 
Ermənistandır” bəyan edəndə, 
Azərbaycanın qondarma “Dağlıq 
Qarabağ hökuməti” ilə danışıqlar 
aparmalı olduğunu deyəndə, dinc 
Gəncə şəhərinə ballistik raket 
zərbəsi vurmaq əmri verəndə və 
respublikamızın digər yaşayış 
məntəqələrini gündəlik atəş altında 
saxlayanda danışıqları aparmaq 
üçün o qədər də imkan qalmır: 
“Buna görə də biz Ermənistan 
hökumətinə sübut etməli idik ki, 
artıq onlar bu cəzasız təcavüzkar 
addımları ata bilməzlər. Biz onların 
cəzasını yerində veririk, biz 
ərazilərimizi azad edirik, demək 
olar ki, hər gün mən Ermənistanın 
işğalından azad olunmuş yeni 
şəhər və kəndləri elan edirəm. 
Ermənistan döyüş meydanında çox 
acı məğlubiyyətlə üzləşir. Buna görə 
də, əlbəttə ki, onlar daha məntiqli 
davranmalıdırlar və birmənalı olaraq 
ərazilərin işğaldan azad edilməsi 
baş verir. Biz buna sülh danışıqları 
vasitəsilə nail olmaq istəyirdik. Lakin 
Ermənistanın qeyri-konstruktiv 
mövqeyi və təhrikedici addımlarına 
görə bu, mümkün olmamışdır. Buna 

görə biz indi döyüş meydanında 
ərazilərimizi azad edirik”.

Prezident İlham Əliyev 
müsahibəsində sentyabrın 27-dən 
başlayaraq Ermənistan–Azərbaycan 
münaqişəsində hərbi toqquşmaların 
yenidən alovlanması, bu dəfə də 
işğalçı tərəfin növbəti təxribata əl 
ataraq, yaşayış məntəqələrimizi 
ağır artilleriyadan atəşə tutması, 
Azərbaycanın isə vəziyyətə uyğun 
adekvat tədbirlər görməsi, habelə 
düşmən mövqelərini susdurmaq 
üçün əks-hücum əməliyyatlarına 
başlaması haqqında  danışarkən, 
Moskvada razılaşdırılan humanitar 
atəşkəsin işğalçı  tərəfindən 
pozulması faktını da xatırladıb: 
“Onlar bizim hərbi mövqelərimizə 
hücum edirlər. Onlar artıq azad 
edilmiş əraziləri yenidən geri 
götürmək istəyirdilər. Bildiyiniz kimi, 
birinci atəşkəs cəhdindən sonra 
24 saatdan az müddətdə onlar 
Ermənistan ərazisindən ballistik 
raketlə Azərbaycanın ikinci ən böyük 
şəhəri Gəncəyə hücum etdilər. Bu 
da hərbi cinayətdir və Ermənistan 
hökuməti buna görə məsuliyyət 
daşıyacaq. Beləliklə, onlar atəşkəsi 
pozublar”.

Müsahibədə Minsk qrupu 
tərəfindən ötən 30 il ərzində 
heç bir nəticə əldə edilməməsi, 
eyni zamanda, Minsk qrupunun 
həmsədrlərinin də daimi üzvü 
olduğu BMT Təhlükəsizlik 
Şurasının Ermənistan qoşunlarının 
Azərbaycan torpaqlarından tam və 
qeyd-şərtsiz çıxarılmasını tələb edən 
4 qətnaməsinin icrasına laqeyd 
münasibət bəslənilməsi də təəssüflə 
vurğulanıb.     

Prezident İlham Əliyev 
müsahibəsində jurnalistin “Siz 
Türkiyənin Qafqazdakı məsələlərlə 
bağlı daha çox söz sahibi və bu 

danışıqlar prosesində daha fəal 
olmağını istəyirsinizmi?”, – sualına 
cavabında isə bunun qardaş 
ölkənin siyasi gündəliyindən asılı 
olduğunu bildirib. Eyni zamanda, 
deyib: “Mən Türkiyənin adından 
danışa bilmərəm. Demək istədiyim 
odur ki, əlbəttə, biz Türkiyənin 
regional məsələlərdə fəal iştirakına 
hər zaman güclü dəstək veririk. 
Faktiki olaraq, bu iştirak açıq-
aşkardır. Türkiyə indi təkcə bizim 
regionumuzda deyil, Qafqazda 
deyil, daha geniş coğrafiyada və 
dünyada mühüm rol oynayır. Bu, 
reallıqdır və bu, bizim üçün çox 
yaxşı reallıqdır. Çünki Türkiyə 
bizim üçün qardaş ölkədir, ən 
yaxın müttəfiqimiz və dostumuzdur. 
Əlbəttə ki, Türkiyə de-fakto, həm 
də Minsk qrupunun üzvü olaraq 
hüquqi baxımdan artıq cəlb olunub. 
Mən bir dəfə müsahibələrimdən 
birində demişdim ki, Türkiyə, hətta 
həmsədr də ola bilərdi. Əgər biz 
həmsədrləri bu gün seçsəydik, 
Azərbaycan sözsüz ki, Türkiyənin 
namizədliyini dəstəkləyərdi və 
əminəm, Türkiyə həmsədr olmaqda 
israr edərdi…”.

Dövlətimizin başçısı sözünə 
davam edərək vurğulayıb ki,   
Türkiyə bu münaqişənin həlli 
istiqamətində aparılan danışıqlara 
cəlb olunmalıdır. Çünki qardaş 
ölkə hər zaman sabitliyin, dincliyin, 
haqq-ədalətin tərəfində olub. Həm 
də unudulmamalıdır ki, Türkiyə 
Qafqazın 3 ölkəsi ilə sərhədi olan 
yeganə dövlətdir. Başqa heç bir 
ölkənin onların hər üçü ilə sərhədi 
yoxdur: “Əlbəttə ki, Türkiyə fəal 
şəkildə cəlb olunmalıdır, Türkiyə 
cəlb olunub və biz bunu möhkəm 
dəstəkləyirik”.

(ardı 2-ci səhifədə)

Dağlıq Qarabağda heç bir referendum 
olmayacaq. Biz bununla heç vaxt 
razılaşmayacağıq. Biz danışıqlar zamanı buna 
razılıq vermədik və indi ərazinin böyük bir hissəsini 
geri aldığımız bir vaxtda bundan söhbət gedə 
bilməz. Öz müqəddəratını təyinetməyə gəldikdə, 
ermənilər artıq öz müqəddəratlarını təyin ediblər. 
Onların müstəqil Ermənistan dövləti var.

İlham ƏLİYEV  
Azərbaycan Rspublikasının Prezidenti

Prezident İlham Əliyevin oktyabrın 21-də Yaponiyanın “Nikkei” 
qəzetinə verdiyi müsahibədə jurnalistin “Siz Vaşinqtonda keçiriləcək 
üçtərəfli formatda bəzi şərtlərlə danışıqlara hazırsınızmı?”,– sualına 

cavabında dövlətimizin başçısı bildirib ki, Amerika Birləşmiş Ştatları, Rusiya 
və Fransa Ermənistanla Azərbaycan arasında mövcud münaqişənin həll 
yolunu tapmaq üçün mandatı olan Minsk qrupunun üç həmsədr ölkələridir. 
Adları çəkilən ölkələrin nazirlərinin Vaşinqtonda görüşmələri də təbiidir. 
Çünki belə görüşlər indiyədək dəfələrlə olmuşdur.

Azərbaycan işğal altındakı  
ərazilərini döyüş meydanında azad edir
(əvvəli 1-ci səhifədə)

Dövlətimizin başçısı 
müsahibəsində münaqişənin 
indiki  aktiv fazası ərzində Dağlıq 
Qarabağda yaşayan ermənilərin 
Azərbaycan vətəndaşları olmaları, 
onların təhlükəsizliyinin, hüquqları-
nın Azərbaycanın digər insanlarının 
hüquqları kimi tam təmin oluna-
cağı ilə bağlı dəfələrlə bəyanatlar 
verdiyini bildirib. Eyni zamanda, 
hazırda Ermənistan əhalisinin 99 
faizinin etnik ermənilər təşkil et-
diyini, azərbaycanlıların yaşama-
dığı  Ermənistandan fərqli olaraq, 
respublikamızda  minlərlə erməni 
əsilli insanın məskunlaşdığını 
xatırladıb. Azərbaycan Prezidenti 
hazırda Ermənistanda heç bir milli 
azlıq yaşamadığını da vurğulayıb: 
“Onlar bugünkü Ermənistan Res-
publikasının ərazisində bir zamanlar 
yaşayan bütün millətləri qovublar. 
Ən böyük icma azərbaycanlılar idi. 
XX əsrin əvvəlində İrəvan şəhərinin 
əhalisinin 70 faizi azərbaycanlılar 
idi. Ermənilər bizim bütün tarixi, 
dini abidələrimizi dağıdıblar. On-
lar təkcə İrəvanda deyil, bugünkü 

Ermənistanın bir çox başqa regionla-
rında da Azərbaycan mədəniyyətinin 
izlərini siliblər”. 

Müsahibədə 1918-ci il mayın 
28-də yaradılan Azərbaycan Xalq 
Cümhuriyyətinin mayın 29-da 
İrəvanı paytaxt kimi Ermənistana 
verməsi ilə bağlı qərar qəbul etməsi, 
düşmən tərəfin Azərbaycanın bütün 
dini və mədəni irsini  dağıtması, 
lakin respublikamızın paytaxtı 
Bakının mərkəzində çox sayda 
erməni kitablarının olduğu erməni 
kilsəsinin indiyədək qalması,   
Bakıda və Azərbaycanın başqa 
yerlərində minlərlə erməni yaşaması 
barədə də ətraflı danışılıb. Bununla 
yanaşı, keçmiş Dağlıq Qarabağ 
Muxtar Vilayəti də daxil olmaqla, 
işğal edilən ərazimizin real əhalisinin 
təqribən 65 min nəfər olduğunu, 
müharibədən əvvəl, 1990-cı illərin 
əvvəlində isə Dağlıq Qarabağda, 
əsasən Şuşada, həmçinin 
Xankəndidə, ermənilərin törətdiyi 
soyqırımının qurbanı olan Xocalı 
şəhərində, habelə digər şəhərlərdə 
isə 40 mindən çox azərbaycanlı 
yaşadığını, ermənilər tərəfindən  
Azərbaycana qarşı etnik təmizləmə 

həyata keçirildiyini də faktlarla 
diqqətə çatdırıb. 

Prezident İlham Əliyev jurnalistin 
“Dağlıq Qarabağı geri qaytarandan 
sonra Siz Madrid prinsiplərində 
qeyd olunduğu kimi, onların öz 
müqəddəratını təyinetmə hüququna 
hörmət edəcəksinizmi və referen-
duma razılıq verəcəksinizmi?–su-
alına cabvabında isə deyib: “Xeyr, 
əlbəttə ki, xeyr. Dağlıq Qarabağda 
heç bir referendum olmayacaq. 
Biz bununla heç vaxt razılaşma-
yacağıq. Biz danışıqlar zamanı 
buna razılıq vermədik və indi 
ərazinin böyük bir hissəsini geri 
aldığımız bir vaxtda bundan söhbət 
gedə bilməz. Öz müqəddəratını 
təyinetməyə gəldikdə, ermənilər 
artıq öz müqəddəratlarını təyin 
ediblər. Onların müstəqil Ermənistan 
dövləti var. Təsəvvür edin, əgər 
ermənilər yaşadıqları hər yerdə 
öz müqəddəratlarını təyin etsələr 
nə baş verər, dünyada neçə kiçik 
Ermənistan olar. Bu, əks təsir verən 
yanaşmadır. Öz müqəddəratını 
təyinetmə beynəlxalq hüququn mü-
hüm amilidir. Lakin o, Azərbaycanın 
ərazi bütövlüyünü pozmamalıdır. Öz 

müqəddəratını təyinetmənin müxtəlif 
növləri var, icmaların müxtəlif növləri 
var. Məsələn, mədəni muxtariyyət 
ola bilər. Biz Avropanın inkişaf etmiş 
ölkələrində bu nümunələri görürük 
ki, insanların öz bələdiyyələrində, 
öz icmalarında müəyyən hüquqları 
var. Azərbaycanın istənilən yerində 
olduğu kimi, əlbəttə, Azərbaycanda 
yaşayan ermənilərin də bu formada 
təmasları ola bilər. Lakin biz heç 
vaxt Azərbaycan ərazisində ikinci 
Ermənistan dövlətinin yaradılmasına 
icazə verməyəcəyik. Bundan söhbət 
gedə bilməz. Bir sözlə, referendum 
olmayacaq, heç vaxt”.

Dövlətimizin başçısı 
müsahibəsində hazırda döyüş 
meydanında Ermənistandan 
fərqli olaraq, Azərbaycanın xarici 
döyüşçüyə ehtiyacının olmaması,  
Yaponiya şirkətlərinin ölkəmizin 
enerji sahəsində  səmərəli fəaliyyət 
göstərməsi, respublikamızda  iqtisa-
diyyatın şaxələndirilməsi və  siyasi 
islahatların uğurla reallaşdırılması 
barədə də ətraflı danışıb.  

Vaqif BAYRAMOV,  
“Xalq qəzeti”

Türkiyə qaziləri və şəhid ailələrinin üzvləri 
Azərbaycana dəstək bəyanatı qəbul ediblər

Türkiyə qaziləri və şəhid 
ailələrinin üzvləri Azərbaycana 
dəstək bəyanatı qəbul ediblər. 

Bəyanatda deyilir: 
“Hamımız Azərbaycanıq, hamımız 

Qarabağıq!
Biz Türkiyənin müxtəlif şəhərlərində 

yaşayan Türkiyə dövlətinin yaşama-
sı üçün gözünü, qolunu, ayağını və 
bədəninin bir çox üzvünü itirən qazilər 
və qəhrəman övladlarını, qardaşları-
nı şəhid verən minlərcə Vətən, millət 
fədaisiyik.

Minlərlə insan adından 162 qazi 
və şəhid ailəsi üzvü olaraq bildiririk ki, 
Azərbaycanın tarixi əraziləri olan Dağlıq 
Qarabağın və ətrafındakı rayonların iş-
ğalına 32 ildir sözdə sülh və həll istəyən 
türkə düşmən dövlətlər tərəfindən 
laqeydlik göstərilib və bölgədəki 
işğalçı qüvvələrin, yəni ermənilərin 
namərdliyinə hər dəfə göz yumulub. 
Ancaq son nəticədə başda Azərbaycan 
hökuməti olmaqla, xalqımız və dost 
dövlətlərimiz sülhün və atəşkəsin artıq 
heç bir yaraya məlhəm olmadığını, 
əksinə, qaysaq bağlamış yaralarımızın 
daha da dərinləşdiyini anlayıb.  

Azərbaycan Respublikası öz 
problemini özü həll edəcək və işğal 
olunmuş torpaqlarının hamısını hərbi 
əməliyyatlarla azad edəcək əzmə və 
gücə malik olduğunu göstərdi.

Biz Azərbaycan dövlətini və eyni 
millətin övladları olan Azərbaycan 
türklərini sevir, Azərbaycan Ordusu-
na, milli dəyərlərə sahib çıxan bü-
tün vətəndaşlarımıza, Azərbaycan 
hökumətinə və Azərbaycan 
Prezidentinə etibarımızın və 
dəstəyimizin tam olduğunu bildiririk.

Azərbaycanın tək olmadığını, türk 
dövləti və xalqının qardaş hesab etdiyi 
ölkənizin hər zaman olduğu kimi, bu 
gün də yanında olduğunu, Ermənistanın 
Azərbaycanın ərazi bütövlüyünü hədəfə 
alan bütün təxribatlarına və təhrikedici 
fəaliyyətlərinə qarşı çıxdığımızı, bütün 
gücümüzlə Azərbaycanın Dağlıq Qaraba-
ğın işğalına son qoyması üçün apardığı 
Vətən müharibəsini və milli mübarizəsini 
dəstəklədiyimizi bəyan edirik. 

Azərbaycan Prezidenti İlham 
Əliyevin rəhbərliyi ilə Azərbaycan Silahlı 
Qüvvələrinin işğalçı Ermənistana qarşı 
mübarizədə qazandığı hər qələbə türk 
xalqı və biz qazilər tərəfindən böyük 
sevinc və coşqu ilə qarşılanır. Bu 
baxımdan, türk dünyası coğrafiyası-
nın mədəniyyət, mənəviyyat və vətən 
dəyərlərinin gələcək nəslin öz tarixinə 
və mədəniyyətinə sahib çıxması baxı-

mından önəmli olduğunu düşünürük. 
Türkiyə və Azərbaycan xalqlarının 

əvvəldən sonadək nümayiş etdirdiyi 
həmrəylik nümunəsi kimi, biz qazilər 
də Azərbaycanın Vətən müharibəsində 
eyni cəbhədə olduğumuzu beynəlxalq 
ictimaiyyətə çatdırırıq.

Tarixi döyüş meydanlarında qura-
raq, mədəniyyət sahəsində yaşadan 
xalq Dağlıq Qarabağı həm döyüş mey-
danında, həm də danışıqlar masasında 
qazanacaqdır.

Azərbaycan dövlətinə və onun 
rəhbərlərinə səslənirik: Hər an 
əmrinizdəyik. Sərhədlərdən kənardakı 
qardaşlarınız da yanınızdadır. Yalnız 
irəli!

Qəlbimiz səninlədir, Azərbaycan! 
Hamımız Azərbaycanıq, hamımız 
Qarabağıq!

1. Anadolu Avrasiya Qazi və Şəhid 
Ailələri Dəstəkləmə və Yardımlaşma 
Dərnəyi 

2. Daxili Anadolu Şəhid Ailələri və 
Qazilər Dərnəyi 

3. Manisa Şəhid Ailələri və Qazilər 
Dərnəyi 

4. Qazi Mehmet Yavuz, Şanlıurfa 
Şəhid Ailələri Dərnəyinin sədri

5. Şəhid Qazi Sen Yerli İdarəçilər 
İdarəsi

6. Qazi polkovnik Mihat İşık (Kipr 
qazisi)   

7. Qazi polkovnik Mehmet Yıldız 
8. Qazi polkovnik Ahmet Özkoca
9. Qazi Abdullah Anadolu 
10. Qazi Abdurrahman Dağdələn 
11. Qazi Adnan Kaya 
12. Qazi Adnan Yavuz
13. Qazi Ahmet Aslan 
14. Qazi Ahmet Çetin Demirhan
15. Qazi Ahmet Kocaeli 
16. Qazi Ahmet Özduman
17. Qazi Ahmet Özmen
18. Qazi Ali Arman
19. Qazi Ali Gümüştaş
20. Qazi Ali Murat Cin
21. Qazi Ali Timur
22. Qazi Ali Yıldız
23. Qazi baş çavuş Murat Oğuz
24. Qazi baş çavuş Ali Gümüştaş
25. Qazi kiçik çavuş Nurettin İnce
26. Qazi Ayhan Sütçü
27. Qazi Baran Timuçin
28. Qazi Bekir Sami Atıcı
29. Qazi Bülent Canyurt
30. Qazi Bülent Sönmez
31. Qazi Coşkun Yalçın
32. Qazi Cumhur Uysal
33. Qazi Dolunay Ermiş
34. Qazi Engin Şanlı
35. Qazi Erdal Özcan
36. Qazi Erdal Turan
37. Qazi Erdinç Külekcioğlu

38. Qazi Erkan Baysel
39. Qazi Erkan Dağ
40. Qazi Fatih Taşkın
41. Qazi Fatih Uçar
42. Qazi Fazlı Arslan
43. Qazi Haldun İnceer
44. Qazi Halil Şenocak
45. Qazi Halis Dinler
46. Qazi Hamza Ekin
47. Qazi Hayati Akbulut
48. Qazi Hayati Ceylan
49. Qazi Hayri Oruç
50. Qazi Hidayet Akkoyunlu
51. Qazi Hilmi Düzenli
52. Qazi Hüdaverdi Mercan
53. Qazi Hüseyin Aksoy
54. Qazi Hüseyin Bilbey
55. Qazi Hüseyin Sevik
56. Qazi Hüseyin Turan
57. Qazi İsmail Doğan
58. Qazi İsmail Durusu
59. Qazi İsmail Konak
60. Qazi İzzet Alpman
61. Qazi İzzet Ertunç
62. Qazi Kadir Arık
63. Qazi Kadir Garip
64. Qazi Kamber Okdemir
65. Qazi Kamil Sunal
66. Qazi Kasım Çoban
67. Qazi Kazım Dalkıç
68. Qazi Kenan Demirel
69. Qazi Kenan Erken
70. Qazi M.Salih Aslan
71. Qazi Mahmut Demir
72. Qazi Mehmet Çelik
73. Qazi Mehmet Çetinkıran
74. Qazi Mehmet Gün
75. Qazi Mehmet Harun İnce
76. Qazi Mehmet Kuşat
77. Qazi Mehmet Şahan
78. Qazi Mehmet Tezyel
79. Qazi Mehmet Yeşil
80. Qazi Mehmet Zanapa
81. Qazi Metin Erdem
82. Qazi Muhammet Tekin
83. Qazi Muhterem Doğan
84. Qazi Murat Gököz
85. Qazi Murat Kavak
86. Qazi Murat Kavas
87. Qazi Murat Yalçın
88. Qazi Musa Çopur
89. Qazi Musa Duman
90. Qazi Mustafa Aksu
91. Qazi Mustafa Kemal Solak
92. Qazi Mustafa Köse
93. Qazi Mustafa Şahbaz
94. Qazi Nihat Erdoğdu
95. Qazi Nuh Saray
96. Qazi Onur Gülmez
97. Qazi Osman Tekeş
98. Qazi Ömer Duran
99. Qazi Ömer Sevinç
100. Qazi Sabahattin Aslan
101. Qazi Sabahattin Külah

102. Qazi Satılmış Kabakcı
103. Qazi Sedat Aksakallı
104. Qazi Sedat Pekdoğan
105. Qazi Selçuk Çelik
106. Qazi Selçuk Kendirli
107. Qazi Semih Orta
108. Qazi Semih Talu
109. Qazi Sercan Tekçe
110. Qazi Serdar Aytekin
111. Qazi Serhat Koca
112. Qazi Soner Yiğit
113. Qazi Süleyman Dindar
114. Qazi Şaban Çiçek
115. Qazi Şafak Mert
116. Qazi Şenol Demirci
117. Qazi Şerif Kuşuluoğlu
118. Qazi Şükrü Velioğlu
119. Qazi Şükrü Yıldırım
120. Qazi Tahsin Kor
121. Qazi Tarkan Yılgün
122. Qazi Turgut Bab
123. Qazi Uğur Özcan
124. Qazi Umut Azaklı
125. Qazi Umut Biçer
126. Qazi çavuş Abdullah Gazioğlu
127. Qazi çavuş Ahmet Tarık Külege
128. Qazi çavuş Salih Üstünbaş
129. Qazi Ümit Kaplan
130. Qazi Ümit Tepe
131. Qazi baş leytenant Serdar 

Öztürk
132. Qazi baş leytenant Bahattin 

Seçkin
133. Qazi Vahap Tümen
134. Qazi Yılmaz Yiğit
135. Qazi Yunus Baştuğ
136. Qazi Yunus Emre
137. Qazi Yusuf Can Kuraner
138. Qazi Yusuf Özkaplan
139. Qazi Yusuf Öztürk
140. Qazi kapitan Cemal Demirhan
141. Qazi kapitan Cemal Mutlu
142. Qazi kapitan Hüseyin Kızılay
143. Qazi kapitan Kadir Koçyiğit
144. Qazi kapitan Nafiz Kaplan
145. Qazi kapitan Özgür İlgün
146. Qazi Zafer Cömert
147. Qazi Zekeriya Gökyar
148. Qazi Zeki Dilmen
149. Qazi kapitan Bünyamin Kası-

moğlu (Kipr qazisi)
150. Şəhid anası Zehra Sezen
151. Şəhid atası Doğan Gömük
152. Şəhid atası Ömər Öztürk
153. Şəhid atası Salih Çevikoğlu 
154. Şəhid atası Satılmış Demir 
155. Şəhid atası Şaban Uran
156. Şəhid qardaşı Murad Hatu-

noğlu 
157. Qazi Seval Taka
158. Qazi Murat Diler
159. Qazi Mehmet Çeliker
160. Qazi Ahmet Kaygısız (Kipr 

qazisi)”

Azərbaycan Respublikasının Prezidenti Zati-aliləri cənab İlham Əliyevə
Azərbaycan Respublikasının Birinci vitse-prezidenti,  

Heydər Əliyev Fondunun prezidenti xanım Mehriban Əliyevaya
Möhtərəm cənab Prezident İlham Əliyev!
Əziz Mehriban xanım Əliyeva!
Biz, Böyük Britaniya, İtaliya, Portuqaliya və 

Türkiyədən olan kinematoqraflar 2011-2012-ci 
illərdə “Bakı, səni sevirəm” adlı beynəlxalq layihə 
işləyib hazırlamışıq. Çəkilişlər Azərbaycanın pay-
taxtı Bakıda həyata keçirilib. Bakının gözəlliyinə və 
azərbaycanlıların qonaqpərvərliyinə heyran olduq!

Son günlər Azərbaycandan gələn xəbərlər 

bizi narahat edir. Gəncə şəhərinə raket hücumu 
nəticəsində günahsız insanların həyatını itirməsi 
bizi çox üzdü. Qurbanların ailəsinə və yaxınlarına 
dərin hüznlə başsağlığımızı bildiririk.

Baş verənlər bizi hiddətləndirib! Müasir dünya-
mızda belə hallar olmamalıdır!

Sizə və gözəl xalqınıza mənəvi dəstəyimizi 
ifadə etmək istərdik. Səmimi-qəlbdən arzu edirik ki, 
müharibə tezliklə başa çatsın. Qoy, Azərbaycanın 

ərazi bütövlüyü və Azərbaycan xalqının rifahı əbədi 
olsun!

Biz Sizinləyik!
Hörmətlə,

Türkiyədən aktrisa Eyşan ÖZHIM,
Portuqaliyadan rejissor Andre BADALO,

Italiyadan aktyor Alesandro BERTOLUÇI,
Ingiltərədən rejissor Aleksandr FODOR,
Türkiyədən prodüser Nadir MAÇANOV.

Milli Məclisin Sədri Türkiyənin  
“Daily Sabah” nəşrinə müsahibə verib

Sahibə Qafarova vurğulayıb ki, biz 
Ermənistanın terrorçuluq əməlləri ilə 30 ildir 
üz-üzəyik. 1992-ci ildə baş verən Xocalı 
faciəsini, Ermənistanın Azərbaycanın 
ayrı-ayrı yerlərində törətdiyi digər terror 
hadisələrini hər kəs görüb.

Spiker bildirib ki, bu ilin iyulunda 
Ermənistan silahlı qüvvələri Tovuz rayonuna 
hücum etməklə Azərbaycanın 20 faiz 
torpaqlarını işğal altında saxlamaqla 
qane olmadıqlarını, işğalın coğrafiyasını 
genişləndirməyə çalışdıqlarını ortaya 
qoydular.

Ermənilərin yeni torpaq iddiaları avqustda 
ölkəmizə kəşfiyyat-diversiya qruplarını 
göndərməklə yenidən tam ortaya çıxdı, 
onlar yeni müharibəyə hazırlaşdıqlarının 
mesajını verdilər. Sentyabrın 27-də isə 
Ermənistan silahlı qüvvələri cəbhə xəttinin 
müxtəlif istiqamətlərindən hücuma keçdilər. 
Azərbaycan Ordusu da müzəffər Ali Baş 
Komandan İlham Əliyevin rəhbərliyi ilə 
əks-hücum əməliyyatlarına, işğal altındakı 
torpaqları azad etmək üçün savaşa başladı.

Parlamentin sədri Dağlıq Qarabağ 
münaqişəsinin sülh yolu ilə nizamlanması 
üzrə mandat almış ATƏT-in Minsk qrupunun 
30 ildə heç bir önəmli addım atmadığını 
vurğulayıb. Spiker bildirib ki, Ermənistanın 
bu müddətdə BMT Təhlükəsizlik 
Şurasının Azərbaycan torpaqlarını qeyd-
şərtsiz işğaldan azad etmələri haqqında 
qətnamələrinə və digər beynəlxalq 
təşkilatların məsələ ilə bağlı sənədlərinə 
məhəl qoymadığını da Türkiyə oxucularının 
diqqətinə çatdırıb. Azərbaycanın bu gün öz 
ərazi bütövlüyünü rəşadətli ordusunun gücü 
ilə, hərbi yolla azad etməkdən başqa çıxış 
yolunun qalmadığını bildirib.

Sahibə Qafarova deyib ki, Azərbaycanın 
müzəffər ordusu ilə bacara bilmədiyini aşkar 
surətdə görən Ermənistan hələ də xain 
terrorçuluq əməllərindən əl çəkmir. İşğalçı 
ölkənin Azərbaycanın ikinci böyük şəhəri 
olan Gəncəni, digər şəhər və rayonlarımızı 
ballistik raket atəşinə tutması buna bariz 

sübutdur. Bu əməllər nəticəsində onlarca 
mülki vətəndaş həlak oldu, 50-yə yaxın dinc 
sakin xəsarət aldı. Ölənlər arasında azyaşlı 
uşaqlar, məktəblilər və qocalar var.

Daha sonra spiker Ermənistanın 
Azərbaycan Ordusunun gücü qarşısında 
duruş gətirə bilmədiyi üçün öz 
məğlubiyyətinə müxtəlif don geyindirməyə 
çalışmasından, Ordumuzla bağlı həqiqətə 
uyğun olmayan iddialar irəli sürməsindən 
danışaraq deyib ki, Ermənistanın hərbi-siyasi 
rəhbərliyinin bu kimi iddiaları, həqiqətdən 
tamamilə uzaqdır. Əksinə, Ermənistan 
silahlı qüvvələrinin tərkibində ASALA, PKK 
ünsürlərinin, müxtəlif ölkələrdən gələn 
silahlı muzdluların olması faktlarla sübut 
olunmuşdur.

Müsahibədə Milli Məclis Sədri vurğulayıb 
ki, Azərbaycanın heç bir başqa dövlətin 
torpağında gözü yoxdur. Lakin, heç kəsin 
də Azərbaycan torpaqlarına göz qoymasına 
imkan verməyəcək. Biz öz Vətənimizi azad 
edirik və bu yolda sonuna qədər gedəcəyik. 
Azərbaycan heç vaxt öz torpağında ikinci 
erməni dövlətinin yaradılmasına imkan 
verməyəcək.

Sahibə Qafarova müsahibədə Türkiyə 
Prezidenti Rəcəb Tayyib Ərdoğanın və bütün 
türk xalqının daim Azərbaycanın yanında 
olduğunu bəyan edib, bu dəstəyin xalqımız 
üçün çox dəyərli olduğunu bildirib.

Spiker bu günlərdə Türkiyə Böyük Millət 
Məclisinin Sədri Mustafa Şentopun ölkəmizə 
səfərindən də danışıb. O, Mustafa Şentopun 
Milli Məclisin iclasında çıxış etməsinin, 
iclasdan dərhal sonra isə Gəncəyə 
yollanaraq oradakı vəziyyəti görməsi və 
insanları ziyarət etməsinin Türkiyənin 
Azərbaycana dövlət dəstəyinin bariz 
nümunəsi olduğunu deyib.

“Dost çətin gündə tanınar. Türkiyə də 
çətin gündə bizə dost və qardaş əli uzadan 
ilk ölkədir. Biz bu qardaşlığın sarsılmaz 
təməllər üzərində qurulduğuna və daim 
yaşayacağına inanırıq”, – deyə Milli Məclisin 
Sədri  vurğulayıb.

Azərbaycan Respublikası Milli 
Məclisinin Sədri Sahibə Qafa-
rova Türkiyənin nüfuzlu “Daily 

Sabah” nəşrinə müsahibə verib. Mil-
li Məclisin Mətbuat və ictimaiyyətlə 
əlaqələr şöbəsindən AZƏRTAC-a 
bildirilib ki, spiker müsahibəsində 
Ermənistan–Azərbaycan, Dağlıq Qara-
bağ münaqişəsindən danışıb, uzun illər 
Ermənistan silahlı qüvvələri tərəfindən 
Azərbaycan xalqına qarşı törədilən xain 
terrorçuluq əməllərindən söz açıb.

Milli Məclisin Sədri Türkiyənin 
TV24 telekanalına müsahibə verib

 � Milli Məclisin Sədri Sahibə Qafarova Türkiyənin TV24 televiziya 
kanalına müsahibə verib. 

Parlamentin Mətbuat və ictimaiyyətlə 
əlaqələr şöbəsindən AZƏRTAC-a bildiriblər 
ki, müsahibədə Milli Məclisin Sədri Türkiyənin 
Ermənistan–Azərbaycan, Dağlıq Qarabağ 
münaqişəsinin həllində danışıqlar masasında 
olmasının vacibliyindən danışıb. Bildirib ki, 
Türkiyə bu gün dünyada sözünü birbaşa 
söyləyə bilən və sözü keçən bir neçə ölkədən 
biridir. Türkiyənin dövlət başçısı Rəcəb Tayyib 
Ərdoğan Azərbaycana dəstəyini yüksək səslə 
dilə gətirir.

Sədr qeyd edib ki, ATƏT-in Minsk 
qrupu vasitəçilik missiyasını yerinə yetirə 

bilməyib. Təxminən, 30 ilə yaxın bir müddət 
ərzində Azərbaycana çox ümidlər verilsə 
də, Minsk qrupunun fəaliyyəti heç bir 
nəticə verməyib və Ermənistanın işğalçı 
ordusunu torpaqlarımızdan çəkməyiblər. 
İndi isə Azərbaycan Ordusu özü işğalçını öz 
torpaqlarımızdan çıxarır.

Spiker deyib ki, biz Türkiyəyə güvənirik. 
Bundan sonra formatın adı nə olursa,  
olsun – Minsk qrupu da ola bilər, başqa ad da 
ola bilər, heç fərq etməz – amma Prezident 
İlham Əliyevin də dediyi kimi, Türkiyə mütləq 
masada olmalıdır. 

Britaniyanın Lordlar Palatasının üzvü 
Gəncənin mülki əhalisinə qarşı törədilən 
hərbi təcavüzü pisləyən bəyanatla çıxış edib

Bəyanatda bildirilir ki, bu hadisə 
münaqişə zonasından uzaq məsafədə, hərbi 
obyektlərin olmadığı bir şəhərdə törədilib. O, 
Ermənistanın tərəfindən törədilən hücumla-
rın qəti şəkildə qəbuledilməz olduğunu qeyd 
edib. Eyni zamanda, Ermənistanın Cenevrə 
Konvensiyasının kobud şəkildə pozulmasını 
ehtiva edən bu vəhşi hərəkətlərini qınamağa 
çağırış edib.

Lord Böyük Britaniya hökumətini bu 
məsələni təcili olaraq Ermənistan hökuməti 
qarşısında qaldırmağa, işğalçı ölkəni 
beynəlxalq humanitar hüquqlarla bağlı 
öhdəliklərinə və atəşkəsə hörmətlə yanaşma-
ğa çağırıb. Lord Kilkluney Böyük Britaniyanın 
Bakıdakı səfirindən də Gəncədə baş verən 
hadisələrə diqqətlə yanaşmasını xahiş edib.

Böyük Britaniyanın Lordlar Palatasının 
üzvü Lord Kilkluney Ermənistan silahlı 
qüvvələri tərəfindən Azərbaycanın mülki 

əhalisinə qarşı törədilən hərbi təcavüzü pisləyən 
bəyanatla çıxış edib. Milli Məclisin Mətbuat və 
ictimaiyyətlə əlaqələr şöbəsindən AZƏRTAC-a 
bildirilib ki, Lord Kilkluney humanitar məqsədlər 
üçün atəşkəs  elan olunmasına baxmaya-
raq, Ermənistan silahlı qüvvələri tərəfindən 
Azərbaycanın ikinci böyük şəhəri olan Gəncəyə 
qəsdən edilən raket hücumu nəticəsində 10 
mülki şəxsin həlak olmasını və 34 nəfərin ağır 
yaralanmasını vəhşilik kimi qiymətləndirib.

